
Lunnar verða áhaldandi lagdir undir eina føroyska oljuvinnu, og arbeiðið 
gongur væl. Vit hava ikki funnið olju í rakstrarverdum nøgdum enn, men 
leitað verður framvegis í føroyskum øki, føroyskir undirveitarar taka seg 
fram á altjóða marknaðinum, og føroysk oljufeløg eru av álvara við at fáa 
fótin fyri seg. Samstundis er onnur føroysk vinna til reiðar at taka ímóti 
avbjóðingini, tá oljan verður funnin. 

Hetta er sættu ferð, at Oljuvinnufelagið skipar fyri Offshore Faroes. Tað 
hevur stóran týdning fyri felagið, at vit halda hesa ráðstevnu árliga til tess 
at halda lív í kjakinum og áhuganum fyri eini komandi føroyskari oljuvinnu. 

